
saqlash bo‘limiga vrach bo‘lib ishga joylashgan bo‘lsa, Kiev universiteti talabasi R.B Lermon esa «Leninskaya 
znamya» gazetasida korrektor bo‘lib faoliyat yurita boshladi. Evakuatsiya kilingan aholi viloyat aholisi tomonidan 
juda iliq kutib olindi, ularga turli-tuman yordamlar ko‘rsatildi va boshpana ajratib berildi. Jumladan, 1283 nafar Polsha 
fuqarosi Sariosiyo tumaniga o‘rnashgan bo‘lsa, 575 kishi esa Denov tumaniga ko‘chirib keltirildi 548 kishi esa 
Sho‘rchi tumanidan boshpana topdi. Mehri daryo sho‘rchiliklar ko‘chirib keltirilgan jabr-diydalarga yordam tariqasida 
2615 so‘m pul ajratdi, 59 kishiga esa moddiy yordam uyushtirildi. Shuningdek, 81 ta turli xil uy-ro‘zgor buyumlari, 
jumladan, 23 ta ko‘rpa, 20 dona ko‘ylak, 18 dona shim, ikki juft etik, bir juft tufli va boshqa turli mahsulotlar bilan 
insonparvarlik yordamini ko‘rsatdilar. 

Darhaqiqat, fashistlar Germaniyasi ustidan g‘alabani ta’minlashda o‘zbek xalqining ham nihoyatda katta hissasi 
bor. Mash’um urush yillarida o‘zbek xalqi ham fashizmga qarshi kurashda mislsiz jasorat ko‘rsatdi. Front ortidagi 
tinimsiz mehnat, hisobsiz yo‘qotishlar cheksiz azob va uqubatlar xalqimizning sabr-bardoshini, chidam va matonatini 
yana bir bor sinovdan o‘tkazdi. Front chiziqlarida olib borilgan beomon janglarda mardlik va shijoat ko‘rsatgan o‘zbek 
jangchilarining jasorati so‘nmas qahramonlikka aylandi. 

Xalqimizning mehmondo‘stligi, qalbi kengligi, sahovatliligi, mehridaryoligi va bolajon xalq ekanligi ikkinchi 
jahon urushi yillarida yana bir bor sinovdan o‘tdi. Ana shu og‘ir sinovli yillarda voha mehnatkashlari ham ko‘chirib 
keltirilgan aholiga har tomonlama yordam berib, ular bilan dasturxonidagi eng oxirgi nonini ham baham ko‘rdi. Butun 
qalb qo‘rini va yurak mehrini yetim bolalar tarbiyasiga sarfladi, ana shu yillarda surxondaryolik qalbi keng mehribon 
insonlar ming-minglab xasta dillarga malham bo‘lib, ularga ham moddiy, ham ma’naviy jihatdan madadkor bo‘ldi va 
asrlar davomida ajdodlaridan meros bo‘lib kelayotgan mehmondo‘stlik, mehribonlik kabi xislatlarga sodiq ekanligini 
isbotladi.  

FOYDALANILGAN ADABIYOTLAR RO’YXATI: 
1. Shavkat Mirziyoevning 9 may munosabati bilan so‘zlagan nutqi. 2020 yil 9 may. 
2. Ulug‘  Vatan urushi: savollar va javoblar. Toshkent, 1987, 72-bet. 
3. Karimov I.A. Vatan sajdagoh kabi muqaddasdir. 80-81-betlar. 
4. Tursunov S.  va boshqa. Surxondaryo tarixidan lavhalar. Toshkent, 1991. 19- bet.  
5. Surxondaryo viloyati davlat arxivi 70-fond, 1-yozuv, 228-ish, 357-358-varaqlar. 
6. Surxondaryo viloyati davlat arxivi 70-fond, 1-yozuv, 228-ish, 360-361-varaqlar. 
7. Lenin bayrog‘i gazetasi. 1985 yil 4-may soni.  

 
UO’K 93/94 

TO’QIMACHILIK SANOATINI MALAKALI MUTAXASISLAR BILAN TA’MINLASH 
F.X. Utayeva, katta o’qituvchi, Buxoro Davlat Universiteti, Buxoro 

  
Annotatsiya. Buxoroda to’qimachilik sanoatini rivojlanishi uchun malakali kadrlar juda ro’p kerak bo’lgan. 

Kadrlarga bo’lgan ehtiyoj texnika instituti texnikumlar va maxsus kurslarni tashkil etilishiga sabab bo’lgan. 
Maqolada to’qimachilik sanoati, mutaxasis kadrlar va ish unumini oshirish uchun madaniy tadbirlarning o’rni 
ahamiyatli ekanligi bayon etilgan.  

Kalit so’zlar: Amaliyot, to’qimachilik, maxsus kurslar, kutubxona, sport, yotoqxona, tadbirlar, musobaqalar, 
yutuqlar. 

Аннотация. Развитие текстильной промышленности Бухары требовало большого количества 
квалифицированных кадров. . Потребность в кадрах привела к созданию техникумов и спецкурсов при 
Технологическом институте. В статье подчеркивается важность культурных мероприятий для 
текстильной отрасли, профессионального персонала и производительности труда. 

Abstract. The development of the textile industry in Bukhara required a large number of qualified personnel. . 
The need for personnel led to the creation of technical schools and special courses at the Institute of Technology. The 
article highlights the importance of cultural events for the textile industry, professional staff and labor productivity. 

Kirish. XX asrning ikkinchi yarmida Buxoro viloyatida gaz, neft, kimyo, engil sanoat, energitika, 
mashinasozlik, sanoat materiallarini qayta ishlash va tayyorlash, uy-joy kombinati, ip-yigiruv kombinati va boshqa 
sanoat tarmolarini tez taraqqiy qila borishi, shuningdek viloyat xalq xo’jaligi taraqqiyoti rejalarida to’qimachilik 
sanoatni rivojlantirish uchun mutaxasis kadrlarga bo’lgan ehtiyojni talab darajasiga etkazish uchun Buxoroda texnika 
instituti texnikumlar va maxsus kurslar tashkil etildi.  

Buxoro ip-gazlama kombinati qurilishi shiddat bilan ketayotgan bir vaqtda malakali kadrlarni tayyorlash uchun 
1972 yilda Buxoro shahrida 100-sonli texnikum kombinat negizida ochildi. 1979 yilgi hisobotlarga ko’ra ta’lim 
muassasasi o’z faoliyati davomida 2370 dan ortiq yosh malakali kadrlarni tayyorlab bergan, ular Buxoro ip-gazlama 
kombinatida amaliyotlarni o’tab, texnikumni tamomlagach shu yerda ish faoliyatlarini davom ettirganlar. 

Texnikumga maktabni 8-10-sinflarni bitirgan qizlar, yaqin Sovet Armiyasi safidan qaytgan yigitlar, 
shuningdek, 5,6,7,9-sinflarni tugatgan 16 yoshga to’lgan qizlar qabul qilingan. Talabalarga 70 rubl midorida stipendiya 
to’langan turar joy bilan ham ta’minlangan.[1] 

1979 yillarda KPSS MK Bosh kotibi SSSR Oliy Kengashi Prezidiumi Raisi L.I.Brejnev 17-iyun - Tibbiyot 
xodimlari kuni munosabati bilan tibbiyot xodimlarining mehnatiga yuksak ahamiyat berish kerakligini belgilab bergan 

va “Ijtimoiy vazifalar orasida xalqimiz sog’ligi haqida g’amxo’rlik qilishdan muhimroq narsa yo’q deb ta’kidlab 
o’tgan. Albatta bu 1979 yilda Buxoro to’qimachilik kombinatining tibbiy-sanitariya qismida moddiy-texnik bazasini 
mustahkamlash, tibbiyot xodimlari bilan ta’minlash, fabrika ishchi va xizmatchilariga tibbiy xizmat ko’rsatish sifatini 
oshirishga qaratilgan keng ko’lamli ishlar amalga oshirilishiga turtki bo’lgan. To’qimachilik kombinati yonida tashkil 
etilgan tibbiyot bo’limida tibbiy yordam sifati, diagnostika va davolash usullari yaxshilandi, travmotologiya, tomoq-
burun, tug’ruq va ginekologiya bo’limlarida yangi murakkab jarrohlik turlarini amalga oshirish uchun mutaxasislar 
taklif qilina boshlandi. 

To’qimachilik kombinatining tibbiy-sanitariya qismida tibbiyot xodimlari har yili turli yuqumli kasalliklarning 
oldini olish maqsadida to’qimachilik kombinati ishchilariga profilaktik tuzatish ishlari olib borilgan. Uchta ishlab 
chiqarish brigadasi korxonada ikki smenada ish olib borganlar. Nazorat qilish uchun tibbiy-muhandislik guruhi 
tuzilgan bo’lib, guruhda 3 nafar shifokor va 10 nafar hamshira to’qimachilik ishchilarining farzandlari salomatligiga 
ma’sul qilib biriktirib qo’yilgan. To’qimachilik kombinatining tibbiyot bo’limida 50 nafarga yaqin shifokor va 180 
nafar o’rta tibbiyot xodimi ishlagan. Tibbiyot bo’limi tarkibida ayollar maslahat bo’limi tashkil etilgan shifoxona 300 
o’ringa mo’ljallangan. 

Ko’pgina tibbiyot xodimlari o’zlarining mehnatlari bilan hurmat qozonganlar. Jumladan: Z.K.Shamurodova, 
Sh.R.Umarova, K.R.Ro’ziev, S.D.Rahmonovlar va boshqalar.[2] 

Toshkent Politexnika institutining Buxoroda kechki umumtexnika fakulteti o’z faoliyatini 1959- yildan 1972-
yilgacha davom ettirib, 1972-yildan boshlab Toshkent Politexnika institutining filialiga va 1978- yildan Buxoro oziq 
- ovqat va engil sanoat texnologiya institutiga aylantirilgan.  

1972 yil Buxoroda yangi texnik oliy o’quv yurtini barpo etishda otaliq tashkilotlar qatorida Buxoro 
to’qimachilik kombinati rabariyati A.Fozilov rabarligida kombinatdan 37368,74 so’mlik mabla ajratildi. Bu vaqtda 
kombinatning o’zida ham qurilish ishlari davom etayotgan edi. Jumladan Kombinat qurilishi direktori S.B.Baratov 
1972-1973 yillar dunyo mamlakatlarining boy tajribalari asosida kombinat qurilishini marraga etkazdi va korxonaning 
1-yigiruv tikuv fabrikasini foydalanishga topshiridi, kombinat ish faoliyatini boshlab yubordi. [3] 

Buxoro ip-yigiruv kombinati direktori-U.U.Umarbekov tomonidan 1974 yil 21 fevralda Yengil sanoat 
vazirligiga kombinat ishchilarini avtobus bilan ta’minlash uchun buyurtma qilingan.  

Buyurtma asosida O‘zbekiston SSR Avtomobil transporti vazirligining Buxoro viloyat ijroiya qo‘mitasi ertalab 
va kechki smenalarda ishchilarni zavodga uzluksiz yetkazib berishni tashkil etadi, shuningdek, shahar va zavod 
o‘rtasida doimiy avtobus qatnovini ta’minlaydi. 

Ish unumdorligini oshirish uchun OʻzSSR Savdo vazirligi va Buxoro viloyat qoʻmitasi quyidagilarni bildirgan 
va bular kombinatda tezda ishchilar xizmati uchun ishga tushirilgan. Jumladan: to’qimachilik ishchilarining oshxonasi 
va yotoqxonalar, yotoqxonada sartaroshlar, poyabzal, kiyim-kechak, soat ta’mirlash ustaxonalari, kimyoviy tozalash 
va dorixonalarni ochish. 

Korxonada Buxoro viloyat qo‘mitasi tomonidan pochta va matbaa bo‘limi tashkil etilgan bo’lib turli viloyatdan 
kelganlar uchun qulayliklar yaratilgan. 

1974 yil 1 sentyabr, 1974-1975 yillarda loyihalashtirilgan yozgi va qishki kenoteatrlar qurish uchun loyiha-
smeta hujjatlari tayyorlangan. 

Toqimachilik sanoatida ish unumini oshirish uchun ishlayotgan mutaxasislar ma’naviy tadbirlarga ham jalb 
etilgan. Korxonada kutubxona va sport to’g’araklari faoliyati yaxshi olib borilgan. 

Buxoro ip-yigiruv kombinatida 1975 yil 14 iyul holatiga ko’ra ishchilar soni 3497 kishi, shundan 2051 nafari 
komsomol a’zosi, 1055 nafari ayollarni tashkil qilgan. 1975 yil 17 iyul direktor Axmedov G’ulom Axmedovich partiya 
va komsomol tashkilotchilariga korxona ishchilarini ishdan tashqari vaqtlarini mazmunli o’tkazishlari uchun ma’naviy 
tadbirlarni o’tkazish rejalashtirilgan. Ma’naviy tadbirlarni o’tkazish Partiya tashkilotchisi - Negmatova S.N., 
komsomol tashkilotchisi- Maxmudova M, kombinat raisi - Tsoriyev B.T., To’qimachilik ishlab chiqarish sohasi 
bo’yicha qo’mita a’zosi - K.V. Lazarevalarga yuklatilgan.  

Sexlar o’rtasida 60 dan ortiq kishi turli sport turlari bo’yicha sport toifalariga ega bo’lgan. 1974 yilda sport va 
jismoniy tarbiya ishlarini bo’yicha fabrikalar o’rtasida eng yaxshi ko’rsatgichga ega bo’lgan. Buxoro shahrida 
o’tkazilgan bellashuvda kombinat 6 o’rinni egallashgan. 

Sexlar orasida musobaqalar tashkil etilgan, ammo 2 ta voleybol maydonchasidan tashqari musobaqalar tashkil 
etadigan sharoitlar bo’lmagan shuning uchun 1976 yilda kombinatda yoshlar tashabbusini inobatga olib sport 
inshootlarini qurishni tezlashtirish rejalashtirilgan. [4] 

Kombinat raisi B. Tsoriyev, Partiya tahkiloti kotibi - R.Nigmatovalar tomonidan oldindan rejalar tuzilib olindi. 
Jumladan, 1975 yil korxona ishchilarini kutubxonaning sektoriga obuna qilish va tadbirlar o’tkazish. Quyidagi 
tadbirlar o’tkazish rejalashtirilgan va o’tkazilgan. Jumladan: 

- V.I.Leninning tug’ilgan kuni - 1975 yil 22 aprel 
- N.A.Moloxovning adabiy kechasi - 1975 yil 17 iyul 
- Xalqaro bolalarni himoya qilish kuni 1975 yil 31 iyul 
- 1975-yil 5-dekabr Konstitutsiya qabul qilingan kunga bagʻishlangan konsert 
- O’zSSR tashkil topganiga 51 yil 1975 yil 27 oktyabr. 
Rejalar kombinat kutubxonasida tuzilgan. [5] 
1976 yildagi ommaviy sport tadbirlarining kalendar rejasida keltirilishicha, 
1976 yil kutubxonada kitob o’qiganlar: ishchilar – 102 ta, xodimlar – 66 ta, talabalar – 141 taga yetgan. [6] 

Bundan ko’rinib turibdiki, mutaxasislar o’z sohalari bo’yich kitoblar o’qib o’z tajribalarini orttirganlar. 

1974 yil 1 sentyabr, 1974-1975 yillarda loyihalashtirilgan yozgi va qishki kenoteatrlar qurish uchun loyiha 
hujjatlarini tayyorlangan va 1975 yil to’qimachilik hududida 300 o’rinli qurilish uchun mablag’ ajratilgan. Buxoro 
trolleybus idorasi 50 ta vagon va trolleybus yo’nalishlari uchun 1976 yilgi reja asosida ishlarni muddatdan oldin 
bararish uchun ishlar boshlab yuborilgan. Kombinat ishchilarining yotoqxonasi 10 ming so‘mlik mebel bilan 
ta’minlandi, qurilish-montaj ishlari uchun 0,8 million so’m, 1974 yilda zavod hududida maktab o’quvchilar uchun 
1104 o’rinli maktab qurish uchun 64 million so’m ajratilgan. 

Vazir F. Xodjaev 1974 yil. kombinatni  ishchilar bilan ta'minlash [7] da Buxoro viloyat qo‘mitasi va shahar 
ijroiya qo’mitasiga topshiriq bilan murojaat qilgan. Murojaatda yoshlar ayniqsa, maktab bitiruvchilar o‘rtasida, ishlab 
chiqarish va viloyatda ularni doimiy ishga jalb etish maqsadida keng tushuntirish ishlari olib borilishi ta’kidlangan. 
Mazkur farmoyishning bajarilishini nazorat qilish Toʻqimachilik va trikotaj sanoati bosh boshqarmasi – 
I.Sh.Shodibekova zimmasiga yuklatilgan. Bu qilinadigan ishlarning samarasi Buxoro to’qimachilik kombinatiga 
ishchilarni jalb qilinishi va kerak bo’lsa malakali kadrlar qilish uchun kurslarga va tashkil etilgan oliy dargohlarga 
yo’llanmalar berish. 

To’qimachilik kombinatini qurishda maxsus mutaxasis quruvchilarlarga hamda malakali kadrlarlarga etiyoj va 
talab ko’payganligi Toshkent Politexnika institutining filiali bo’lib kelgan institut 1978 yil sentyabrdan boshlab institut 
mustaqil ish yurita boshladi. Institutning rektori qilib O’zbekiston Respublikasi FA akademigi Nusrat A’zamovich 
Parpiyev tayinlangan. Buxoro viloyatini to’qimachilik sanoatini turli sohalari bo’yicha malakali mutaxasislar bilan 
ta’minlashda bu institutning o’rni ahamiyatlidir. Buxoro viloyati uchun to’qimachilik sohasi bo’yicha yetarli kadrlarni 
yetkazib berishda jonbozlik ko’rsatda boshlagan. 

Institutda To’qimachilik va engil sanoat fakulteti 1979-yilda tashkil etilgan bo’lib,. o’quv jarayonlarini 
takomillashtirish uchun amaliyotlar tajribali ustozlar boshchiligida Buxoro ip-gazlama kombinatida amalga oshirildi. 
[8] 1979-yildan “To’quvchilik”,”Yigiruv” mutaxasislari bo’yicha malakali kadrlarni tayyorlagan bo’lsa, 1982 yildan 
boshlab “Tikuvchilik masulotlar texnologiyasi”,”Yengil sanoat mashina va apparatlari” mutaxassislari bo’yicha 
to’qimachilik sanoatini turli tarmoqlarini rivojlantirish uchun malakali kadrlar tayyorlashga kirishildi. To’quvchilik 
sohalarini rivojlantirish uchun Moskva Davlat Dizayn va texnologiya universiteti va Ukraina institutlarida chop etilgan 
o’quv adabiyotlari va jurnallar bilan fakultet va kafedralarning fondini boyitdilar. 

To’qimachilik sohalari bo’yicha mamlakatimizning ko’plab ishlab chiqarish korxonalari bilan aloqada bo’lib, 
shu korxonalar uchun malakali kadrlar tayyorlab kelganlar va hamkorlik shartnomalari tuzilgan. Jumladan: 
Toshkentdagi “Yulduz”, ”Qizil tong”, ”O’zbekiston”, ”Qunduz”  Qarshidagi “Sanam”, Samarqand shahridagi “8-
mart”,Urganchdagi “Tikuvchi”, Buxorodagi “B.Nashbandiy”, “Nigora”, “Zardo’z”, “Buxoroteks”, “Buxoro paxta 
sanoati hududiy hissadorlik birlashmasi” “Qobulteks”, “Qorako’lteks”, “Buxoro ipagi”, Olot, G’ijduvon, Vobkent 
tumanlaridagi to’qimachilik korxonalari. “Tabiiy va kimyoviy tolalarni yigirish” va “To’quvchilik” mutaxassislarni 
tayyorlash fakultetiga O.M.Yoriyev 1979-1985 yillar davomida dekan vazifasini bajarib, fakultet va kafedra 
o’qituvchilari to’qimachilik sohalari bo’yicha mamlakatimizning ko’plab ishlab chiharish korxonalari uchun yetuk 
kadrlarni etkazib berishda ilm va salohiyatlarini ayamaganlar 1979 yildan boshlab institutda o’qitishning uch shakli: 
kunduzgi, kechki, sirtqi o’qish tartiblari joriy etilib, o’quv jarayonlari olib borilgan. 

Buxoro ip-yigiruv kombinatini mutaxasislar bilan ta’minlash uchun 1983 yil “To’qimachilik masulotlari 
texnologiyasi” kafedrasi tashkil etilib va kafedra mudiri dostent R.G.Alieev rabarligida talabalar Moskva shahridagi 
“Bolshevikcha” tikuvchilik fabrikasida yuqori saviyadagi amaliyotni o’tadilar. Toshkent, Moskva, Leningrad, Minsk, 
Vilnyus, Riga, Xarkov, Gorkiy va boshqa shaharlardagi to’qimachilik sanoati korxonalari bilan shartnomalar tuzib 
bitiruv amaliyotlarini o’tash yo’lga qo’yilgan. 

Xulosa qilib aytganda, Buxoroda o’lkan to’qimachilik sanoatini qurilishi xalqimizni dunyoga tanitdi, ish 
o’rinlari tashkil etildi, o’qimishli va malakali kadrlar soni ko’paydi. Juda katta bunyodkorlik ishlari olib borildi. 

Annotatsiya. Ushbu maqolada Buxoro xonligi va Boburiylar sulolasining tashqi diplomatik va savdo aloqalari 

haqida ayrim ma’lumotlar keltiriladi. Demokratik jamiyat qurish yo‘lida shu vaqtgacha bosib o‘tilgan tarixiy 
bosqichlarni tahlil etish asosiy vazifalardan biri bo‘lib hisoblanadi. Jamiyat va davlatchilik tarixini yanada chuqurroq 

anglash va undan to‘g‘ri xulosa chiqarish mustaqil davlat barpo etish yo‘lida asosiy omillardan biri bo‘lishi 
mumkin.    

Kalit so‘zlar: Buxoro xonligi, Hind elchilari, A.Jenkinson, Erketi shahri, Jung‘orlar, savdo-sotiq,  mevalar, 
o‘simliklar. 

Аннотация. В данной статье представлены некоторые сведения о внешнеполитических и торговых 
связях Бухарского ханства и династии Бабуридов.  Одной из основных задач является анализ исторических 
этапов, пройденных к настоящему времени в построении демократического общества.  Более глубокое 
понимание истории общества и государственности и извлечение из нее правильных выводов может стать 
одним из ключевых факторов построения независимого государства.  

Ключевые слова: Бухарское ханство, индийские послы, А. Дженкинсон, Эркети, джунгары, торговля, 
фрукты, растения. 

Abstract. This article provides some information on the foreign diplomatic and trade relations of the Bukhara 
Khanate and the Baburid dynasty.  One of the main tasks is to analyze the historical stages that have been traversed 
so far in building a democratic society.  A deeper understanding of the history of society and statehood and drawing 
the right conclusions from it can be one of the key factors in building an independent state.  

Key words: Bukhara Khanate, Indian Ambassadors, A. Jenkinson, Erketi, Dzungars, trade, fruits, plants. 
 
Kirish. O‘zbek davlatchiligi tarixini ilmiy tadqiq etish, unga haqqoniy baho berish va to‘plangan tajribadan 

ijodiy foydalanish mustaqil O‘zbekiston Respublikasining ijtimoiy – siyosiy va madaniy taraqqiyotida muhim 
ahamiyat kasb etadi. Shuning uchun XX asrning oxiriga kelib jahon sivilizatsiyasining ajralmas qismi bo‘lgan 
O‘zbekiston tarixini, xususan o‘zbek davlatchiligi tarixini har tomonlama o‘rganish davlat siyosati darajasiga 
ko‘tarildi.  

Shu bois ham, so‘nggi yillarda O‘zbekiston tarixining  qator dolzarb masalalarini o‘rganishda aniq va haqqoniy 
tarixiy yondashuv masalasi muhim bo‘lib bormoqda. Ta’kidlash joizki, o‘zbek xonliklaridan biri bo‘lgan Buxoro 
xonligi – Buburiylar  tarixi, uning ijtimoiy, iqtisodiy, madaniy hayoti va xalqaro munosabatlarida katta iz qoldirgan 
davlat bo‘lib, uning har bir hukmdori yuritgan ichki va tashqi siyosat hamda uning oqibatlarini o‘rganish alohida ilmiy 
izlanishlar olib borishni taqozo qiladi. 

Adabiyotlar tahlili va metodologiya: Buxoro xonligi va Boburiylar sulolasi haqidagi maʼlumotlarni 
(jumladan, XVIII asrda Oʻrta Osiyoning qoʻshni Sharq mamlakatlari bilan aloqalarini) oʻrganishda  muhim oʻrin 
tutadi.  Ularda iqtisodiy va siyosiy munosabatlar tahlili, savdo yo‘llarini o‘rganishga qaratilgan sa’y-harakatlar, qaysi 
davlatlardan qanday tovarlar va qancha miqdorda olib kelinganligi haqida batafsil ma’lumotlar berilgan. 

Shuningdek, Zahiriddin Muhammad Bobur “Boburnoma” asarida ta’kidlanganidek “qo‘shni  Eron 
va  Shayboniylar davlatidan kelgan elchilar sharafiga ziyofat uyushtirildi. Ularga turli-tuman sovg‘a-salomlar hadya 
etildi.  Har uchchala mamlakat  o‘rtasida do‘stlik va o‘zaro savdo-sotiq munosabatlarini o‘rnatish haqida shartnoma 
imzolandi”.   

Hindistondagi Boburiylar saltanati bilan Buxoro xonligi o‘rtasidagi o‘zaro munosabatlarning o‘rnatilishi Bobur 
va Ko‘chkunchixonlar nomi bilan bog‘liq. Ko‘chkunchixon hukmronligi davrida Buxoro xonligi Boburiylar davlatini 
tan oldi hamda u bilan savdo va elchilik munosabatlarini o‘rnatdi.  

Ko‘chkunchixonning elchisi xon tomonidan Boburga Movarounnahrning mashhur mayizlaridan, subxoni 
o‘riklaridan va boshqa noyob ne’matlaridan yetti tuyaga yuklangan sovg‘a-salomlari qatorida tortiq qilingan 200 ta 
yaxshi ot olib kelganligi manbalarda qayd etilgan.   

Natijalar: O‘z navbatida, Bobur ham Buxoro xonligiga elchilar yuborgan. Bu ikki davlat o‘rtasidagi savdo va 
elchilik munosabatlari Boburning o‘g‘li Humoyun hukmronligi yillarida ham davom etgan. Bunday munosabatlar 
keyingi shayboniy va boburiy hukmdorlar davrida yanada kengaygan. Chunonchi, Buxoro xoni Abdullaxon II 
safaviylarga qarshi kurashda boburiylar bilan birga harakat qilishga intilgan. Abdullaxon davrida Buxoro xonligining 
Hindiston, Xitoy, Turkiya,Rossiya bilan savdo va diplomatik munosabatlari rivojlangan. 1572–1578-yillari 
Hindistonda Buxoro xonining elchilari, Buxoroda esa Hindiston podshohi Akbarning elchilari bo‘lgan.. Buxorolik 
elchilar o‘z hukmdorining sovg‘a-salomlari va maktubini olib borganlar. Bir qancha vaqtdan so‘ng yana javob sovg‘a-
salomlari va maktubini olib, o‘z vatanlariga qaytganlar.  

Abdullaxon kuchli bilim sohibi va teran fikrlaydigan buyuk shaxs bo‘lgan deya olishimiz mumkin. Negaki u 
butun ilmiy salohiyati bilan davlatni qudratini kengaytira olgan. Abdullaxon hududini kengaytirishga davom etayotgan 
bir paytda u e’tiborini Qandahorda qaratadi. Lekin bu paytda Akbarning qudrati Abdullaxonning rejalariga imkon 
bermaydi. Natijada Abdullaxon Akbarning ittifoqiga suyanib safaviylarning yerlarini bosib olishga harakat qila 
boshlaydi. Natijada har ikkala davlat o‘rtasida diplomatik munosabatlarning kuchayishiga olib keladi. Hind tarixchisi 
Ramish Chandira Varma XVI asrning ikkinchi yarmida O‘rta Osiyo bilan Hindiston o‘rtasidagi diplomatik 
munosabatlarni ikki davrga bo‘lib tushintiradi: 1) 1555 – 1589 yilllar Abdullaxonning Hindistonga agresiv siyosat olib 
borganligi; 2) 1588 yildan boshlab Akbarning o‘limiga qadar (1605 yil bo‘lib, Hindistoning O‘rta Osiyoga hisbatan 
zo‘ravonlik siyosatini butunlay yoritib berishga harakat qiladi. Abdullaxon Eron hukumdori Abbos I ga qarshi 
harakatlar boshlaydi.  Nizomiddinovning ma’lumotlariga qaraganda, “O‘rta Osiyoning chet el sharqi bilan 
munosabatlari kurashish uchun ittifoqi bo‘lgan davlat Hindiston bilan diplomatik munosabatlari 1572– yil Dehliga 
Oltamishni elchi qilib yuborishidan boshlanadi.Elchi Abdullaxonning har ikkala davlat o‘rtasida davom etib 
kelayotgan do‘stlik aloqalarining kuchaytirish haqidagi maktubini topshiradi. Akbarshoh Oltamishni Gujaratni bosib 
olgandan keyin qabul qilgan, tarixchi Varmaning ma’lumotiga ko‘ra elchi Akbarshohga safaviylarning yerlarini bo‘lib 


